
				এই পাতাটির মুদ্রণ সংশোধন করা প্রয়োজন। 
আটলান্টা এবং দুধ বিক্রি হচ্ছিল। সকলেই কিছুটা করে খেয়ে পেছনের দিকে চলে গেল। সেখানে কেউ ছিল না। উইলী চটে রয়েছিল। ম্যাকের কিছুটা জ্ঞান হয়েছিল। উইলী ম্যাককে পুনরায় সাবধান করে বললে, “দেখ, ম্যাক, তুই পুরুষ কি স্ত্রীলােক সেটাই আজ আমাকে জানতে হবে। যদি যুবতী হস এক্ষণই তােকে ঘরে দিয়ে আসব। পুরুষ যদি হস তবে আমরাই তােকে লিঞ্চ করব।” ম্যাক কিছু না বলেই কম্বল ঢাকা দিয়ে শুয়ে থাকল। বিকালের দিকে সকলেরই ঘুম ভাঙ্গল এবং উইলীর অর্থে কিছু খেয়ে সন্ধ্যার অপেক্ষায় রইল।
ঠিক পাঁচটার পর মজুরের দল মজুরগৃহে প্রবেশ করে কেউ উচ্চ কণ্ঠে হাসতে ছিল, কেউ বা চুপি চুপি কথা বলছিল আর কেউ বা নির্বাক হয়ে মাটিতে বসে হাঁপাচ্ছিল। অনেকেই মাতাল। দ্বিপ্রহরে প্রচুর মদ খেয়ে এদের অনেকের শরীরের শক্তি নষ্ট হয়েছিল। উইলী এ অঞ্চলে প্রায়ই আসত। ব্যাপার কিছু হয়েছে বুঝতে পেরে সে একজনকে জিজ্ঞাসা করলে, “কি হয়েছে?”
হবে কি, আমাদের মেরী পুত্র জোসেফ আজ কুসিফাইড হয়েছেন। এর মানে?
একটু বেশী খেয়েছিল। কাজে যেতে বিলম্ব করার জন্য কর্তা তাকে কয়েকবার বুটের আঘাত করেন, অবশ্য কর্তার বুট খারাপ হয়নি, জোসেফের সার্ট তত ময়লা ছিল না। সে কথা উচ্চ কণ্ঠে বলতে পারি। তার স্ত্রী প্রায়ই তার সার্ট পরিষ্কার করত তা আমি জানি। বসের বুট কোনাে মতেই কদর্য হয়নি।
বসের বুট ত কদর্য হয়নি কিন্তু জোসেফের কি হল?
তার আবার হবে কি? মরে গেছে, কর দিয়ে এসেছি। বস্ বলছিলেন, আমাদের শরীরের চর্বিতে ভাল সার হয় সেজন্য তারই
|
|
।

